
				Узнікла праблема ў вычытцы гэтай старонкі
[1]учинити одного приходня; а гды будеть чините его сына муки [2]совитей васъ. Беда вамъ вожи сьлепые, мовечие: которий есьли присегаетьсе цѣрковъю, ничого не есьть, а которий присегаетьсе золотомъ цѣрковнымъ, виненъ есьть. Глупые и сьлепые, которое бо больши есть: золото ль, або церковъ посьвечаючая золото? И которий есьли присегаетьсе олтарем, ничого не есьть, а которий присегаетьсе даромъ которий наверху его, виненъ есьть. Глупые и сьлепые, што бо больши, даръ ли, або олътарь посьвечаючий даръ? Которий прото присегаетьсе олтаромъ, присегаетьсе имъ, и будучимъ наверху его. И которий присегаетсе цѣрковъю, присегаетсе ею, и живучимъ в ней. И присегаючийсе небомъ, присегаетсе столицою Божьею и седячим на ней. Беда вамъ учоные и фарисеи лицѣмерники, ижъ [3]от десетины даете мяту и кропъ и кминъ, а оставилисьте большое закону: судъ и милосердье и веру, лечъ тое потребно чинити, а оныхъ не оставляти. Вожи сьлепые, процѣживаючие комары, а верблюда пожираючие. Беда вамъ учоные и фарисеи лицѣмерники, ижъ очищаете зверховное в скленицы и мисе, а внутри суть полны драпежства и несправедливосьти. Фарисею сьлепый, очисьть впередъ внутрѣное в скленицы и мисе, бы было и зверховное ихъ чисто.

Беда вамъ, учоные и фарисеи лицѣмерники, ижъ приподобываитесе гробомъ повапленнымъ,


	↑ в иных перекладех: хотечи чинити одного нового жидмена

	↑ иные выкладают: совитей больши нижлисьте вы

	↑ або як в иных перекладех отдаете десетины

